
Legislative Assembly of Nunavut 
Assemblée législative du Nunavut 

ᑐᓴᕋᑦᓴᖅ 
 

ᒪᓕᒐᓕᐅᕐᑏᑦ ᑲᑎᒪᔨᖏᑦ ᐱᒋᐊᕐᑎᑦᓯᕗᑦ ᓂᕈᐊᕐᕖᑦ ᑭᓪᓕᖏᓐᓂᒃ ᕿᒥᕐᕈᔨᓂᑦ 
 
ᐃᖃᓗᐃᑦ, ᓄᓇᕗᑦ (ᐅᒃᑑᕝᕙ 25, 2010) - ᒪᓕᒐᓕᐅᕐᑏᑦ ᑲᑎᒪᔨᖏᑦ ᐅᓪᓗᒥ ᑲᔪᓯᑎᑦᓯᖅᑲᐅᕗᑦ ᐱᖁᔨᕗᖔᕈᒻᒥᑦ 
ᐱᒋᐊᕐᑎᑕᐅᖁᓪᓗᒋᑦ ᓂᕈᐊᕐᕖᑦ ᑭᓪᓕᖏᓐᓂᒃ ᕿᒥᕐᕈᔩᑦ.     
 
ᒫᔾᔨ 17, 2009ᖑᑎᓪᓗᒍ, ᐅᖃᖅᑎᑦᓯᔨ ᔭᐃᒻᔅ ᐋᕆᐊᒃ ᑎᑎᖅᑲᑎᒍᑦ ᓴᖅᑮᖅᑲᐅᕗᖅ ᓂᕈᐊᕐᑐᓕᕆᔨᒃᑯᑦ 
ᐊᖏᔪᖅᑳᖓᑕ ᐅᓂᒃᑳᖏᓐᓂᒃ ᒪᓕᒃᑐᒍ ᐃᓚᒃᑲᓐᓂᐊᓃᑦᑐᖅ 15(3) ᓄᓇᕗᒥ ᓂᕈᐊᕐᓂᓕᕆᓂᕐᖕᒧᑦ ᐱᖁᔭᖅ.  
ᓂᕈᐊᕐᑐᓕᕆᔨᒃᑯᑦ ᐊᖏᔪᖅᑳᖓᑦ ᐅᓂᒃᑳᓚᐅᕐᖓᑦ ᐱᒋᐊᕐᑎᑦᓯᒋᐊᖃᕐᖓᑕ ᓂᕈᐊᕐᕖᑦ ᑭᓪᓕᖏᓐᓂᒃ ᕿᒥᕐᕈᔨᓂᒃ.     
 
ᒪᓕᒐᓕᐅᕐᑏᑦ ᑲᑎᒪᔨᖏᑦ ᑕᒪᒃᑭᕐᑐᑎᒃ ᐊᖏᖃᑎᒌᖅᑲᐅᕗᑦ ᑎᒃᑯᐊᖅᑕᐅᖁᓪᓗᒍ ᐃᖅᑲᖅᑐᐃᔨ ᔭ. ᐃᑦᐅᑦ (ᑎᐊᑦ) 
ᕆᓵᑦ, ᒥᔅᑕ. ᑰᑐ ᐃᔨᑦᓯᐊᖅ ᐊᒻᒪ ᒥᔅᑕ. ᒍᐊᑕᓐ ᒪᐃᓐ ᓂᕈᐊᕐᕖᑦ ᑭᓪᓕᖏᓐᓂᒃ ᕿᒥᕐᕈᔨᓄᑦ ᑲᑎᒪᔨᓐᖑᖁᓪᓗᒋᑦ.  
ᐃᖅᑲᖅᑐᐃᔨ ᕆᓵᑦ ᐊᖏᔪᖅᑳᕆᔭᐅᓂᐊᕐᑐᓂ ᕿᒥᕐᕈᔨᓄᑦ.     
 
ᒪᓕᒃᑐᒍ ᓄᓇᕗᒥ ᓂᕈᐊᕐᓂᓕᕆᓂᕐᖕᒧᑦ ᐱᖁᔭᖅ, ᓂᕈᐊᕐᕖᑦ ᑭᓪᓕᖏᓐᓂᒃ ᕿᒥᕐᕈᔩᑦ ᐅᓂᒃᑳᓕᐅᕆᐊᖃᕐᓂᐊᕐᑐᑦ 
ᑭᖑᓪᓕᖅᐹᖅᓯᐅᑎᓂᒃ ᐊᑐᓕᖁᔭᐅᓗᑎᓪᓗ ᒪᓕᒐᓕᐅᕐᑏᑦ ᑲᑎᒪᔨᖏᓐᓄᑦ ᐅᓪᓗᑦ 250 ᐃᓱᓕᓚᐅᓐᖏᓐᓂᖏᓐᓂ 
ᐱᒋᐊᕐᕕᒋᓚᐅᕐᑕᖏᑕ ᐅᓪᓗᖓᓂᒃ ᐱᒋᐊᕐᓗᒍ. ᓄᓇᕗᒥ ᓂᕈᐊᕐᓂᓕᕆᓂᕐᖕᒧᑦ ᐱᖁᔭᖅ ᐅᖃᖅᓯᒪᒻᒪᑕ ᖃᓄᑐᐃᓐᓇᖅ 
ᐊᓯᔾᔨᕐᑐᖃᕐᓂᐊᕐᐸᑦ ᓄᓇᕗᒥ ᓂᕈᐊᕐᕖᑦ ᑭᓪᓕᓐᖑᐊᖏᓐᓂᒃ ᐊᒻᒪ ᖃᑦᓯᐅᓂᐊᕐᒪᖔᑕ ᓂᕈᐊᕐᕖᑦ ᐊᕕᑦᑐᖅᓯᒪᔪᑦ 
ᒪᓕᒐᓕᐅᕐᕕᐅᑉ ᑲᑎᒪᔨᖏᑎᒍᑦ ᐱᒋᐊᕈᓐᓇᕐᖓᑕ ᒪᓕᒐᓕᐅᕐᑏᑦ ᑲᑎᒪᔨᖏᑕ ᑎᓴᒪᖏᑦ ᓂᕈᐊᕐᑕᐅᓚᐅᕐᑎᓪᓗᒋᑦ 
ᐱᒋᐊᓚᐅᕐᑎᓪᓗᒋᓪᓗ ᑭᓯᐊᓂ.     
 
“ᓂᕈᐊᕐᕖᑦ ᑭᓪᓕᖏᓐᓂᒃ ᕿᒥᕐᕈᔩᑦ ᐃᑲᔪᖃᑦᑕᓕᓂᐊᓘᒻᒪᑕ ᒐᕙᒪᑎᒍᑦ ᐱᔨᒃᓯᓂᕐᖕᒥᑦ,” ᐅᖃᖅᑲᐅᔪᖅ ᐅᖃᖅᑎᑦᑎᔨ 
ᐋᕆᐊᒃ.  “ᕿᒥᕐᕈᔩᑦ ᑐᓴᕋᑦᓴᖃᓕᕋᐃᑉᐸᑕ ᑲᒪᒋᕙᓪᓕᐊᔭᒥᓐᓂᒃ ᑐᓴᕐᑎᑦᓯᖃᑦᑕᕐᓂᐊᕐᑐᑦ ᑕᖅᑭᓂ ᐊᒡᒋᕐᑐᓂ.”   
 
ᐃᓄᒃᑕᖏᑕ ᐃᑲᔪᕐᓂᒃᑯᑦ ᐱᓂᐊᕐᓂᕆᓯᒪᔭᖏᑦ ᐅᓂᒃᑳᑦ ᑖᒃᑯᓄᖓ ᐱᖃᓯᐅᔾᔭᐅᓯᒪᔪᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ: 
 
ᔮᓐ ᑯᐊᒃ 
ᒪᓕᒐᓕᐅᕐᑏᑦ ᑲᑎᒪᔨᖏᓐᓄᑦ ᑎᑎᕋᕐᑎ 
ᐅᖄᓚᐅᑦ: (867) 975-5000 
 
 
 



 

ᐃᓄᒃᑕᖏᑕ ᐃᑲᔪᕐᓂᒃᑯᑦ ᐱᓂᐊᕐᓂᕆᓯᒪᔭᖏᑦ ᐅᓂᒃᑳᑦ 
 
ᐃᖅᑲᖅᑐᐃᔨ .ᔭ. ᐃᑦᐅᑦ (ᑎᐊᑦ) ᕆᓵᑦ 
 
ᐃᖅᑲᖅᑐᐃᔨ ᓄᓇᑦᓯᐊᑉ ᐃᖅᑲᖅᑐᐃᔨᕐᔪᐊᖏᓐᓄᑦ, ᓄᓇᑦᓯᐊᒥ ᓈᒻᒪᒃᓴᓐᖏᑦᑐᓄᑦ ᐊᔪᐃᓐᓇᕆᐊᕐᕕᐅᑉ 
ᐃᖅᑲᖅᑐᐃᕕᖓᓄᑦ, ᓄᓇᕗᒥ ᐃᖅᑲᖅᑐᐃᔨᒃᑯᓐᓄᑦ, ᓄᓇᕗᒥ ᓈᒻᒪᒃᓴᓐᖏᑦᑐᓄᑦ ᐊᔪᐃᓐᓇᕆᐊᕐᕕᐅᑉ 
ᐃᖅᑲᖅᑐᐃᕕᖓᓄᑦ ᐊᒻᒪ ᔫᑳᓐᒥ ᓈᒻᒪᒃᓴᓐᖏᑦᑐᓄᑦ ᐊᔪᐃᓐᓇᕆᐊᕐᕕᐅᑉ ᐃᖅᑲᖅᑐᐃᕕᖓᓄᑦ.  
ᐃᖅᑲᖅᑐᐃᔨ ᕆᓵᑦ ᐃᑦᓯᕙᐅᑕᐅᓚᐅᕐᓯᒪᒻᒥᔪᖅ ᓄᓇᕗᒥ ᓂᕈᐊᕐᕖᑦ ᑭᓪᓕᖏᓐᓂᒃ ᑲᒥᓴᒃᑯᓐᓄᑦ 
1997ᖑᑎᓪᓗᒍ.  ᐃᖅᑲᖅᑐᐃᔨ ᕆᓵᑦ ᒪᓕᒐᓕᐅᕐᑎᐅᓚᐅᕐᓯᒪᒻᒥᔪᖅ ᓄᓇᑦᓯᐊᕐᒥ 1984ᒥᒃ 1988ᒧᑦ.  
ᐃᖅᑲᖅᑐᐃᔨ ᕆᓵᑦ ᑎᒃᑯᐊᖅᑕᐅᓚᐅᕐᓯᒪᔪᖅ ᑯᐃᓐ ᐃᖅᑲᖅᑐᐃᕕᒃᑯᑦ ᓴᐳᓐᓂᐊᕐᑎᖏᓐᓄᑦ 1986ᖑᑎᓪᓗᒍ. 
 
 
ᑰᑐ ᐃᔨᑦᓯᐊᖅ 
 
ᑰᑐ ᐃᔨᑦᓯᐊᖅ ᐃᖃᓗᒻᒥᐅᖅ ᓇᖕᒥᓂᖁᑎᖃᕐᑐᓂ ᐊᒻᒪ ᒪᐃᔭᒧᑦ ᑐᖏᓕᕆᔭᐅᓚᐅᕐᓯᒪᓪᓗᓂ ᓄᓇᒥᓂ.  
ᒥᔅᑕ. ᐃᔨᑦᓯᐊᖅ ᐃᓕᑕᕆᔭᐅᔾᔪᑎᑖᕐᓯᒪᔪᖅ ᐃᓕᓐᓂᐊᕇᕐᓯᒪᓂᖓᓄᑦ ᖁᑦᓯᓂᕐᐹᒥᒃ ᒐᕙᒪᒃᑯᓐᓂ 
ᐊᐅᓚᑦᑎᔨᐅᓂᕐᖕᒧᑦ ᕼᐋᕗᑦ ᓯᓚᑦᑐᖅᓴᕐᕕᔾᔪᐊᖓᓂ, ᐃᓕᓐᓂᐊᕆᐊᓚᐅᕐᓯᒪᔪᖅ ᖁᑦᓯᓂᕐᐹᖑᖃᑕᐅᔪᒻᒥᒃ 
ᐃᓕᑕᕆᔭᐅᓯᒪᓂᖃᕐᑐᓂ ᐃᓯᕈᓐᓇᐅᑎᖓ ᐊᑭᓕᕐᑕᐅᓪᓗᓂ ᐳᓪᕗᕋᐃᑦ ᑲᑐᔾᔨᖃᑎᒌᖏᓐᓄᑦ (Fulbright 
Scholar).  ᒥᔅᑕ. ᐃᔨᑦᓯᐊᖅ ᐃᖃᓗᐃᑦ ᓂᕈᐊᕐᑐᓕᕆᔨᖏᓐᓄᑦ ᐊᖏᔪᖅᑳᖑᓚᐅᕐᓯᒪᔪᖅ ᐃᖃᓗᐃᑦ 
ᓄᓇᓕᐸᐅᔭᖏᓐᓄᑦ ᐊᒻᒪ ᐃᑦᓯᕙᐅᑕᐅᑉ ᑐᖏᓕᕆᓪᓗᓂᐅᒃ ᓄᓇᕗᒥ ᑮᓇᐅᔭᑦ ᐸᐸᑦᓯᕕᖓᑕ 
ᑲᑎᒪᔨᖏᓐᓄᑦ.      
 
 
ᒍᐊᑕᓐ ᒪᐃᓐ 
 
ᒍᐊᑕᓐ ᒪᐃᓐ ᐊᑯᓂᐊᓗᒃ ᐊᕐᕕᐊᒥᐅᑕᐅᓕᕐᑐᖅ, ᐃᖅᑲᖅᑐᐃᔨᐅᓪᓗᓂ ᓄᓇᖓᓂ ᑲᑎᒪᔨᐅᖃᑕᐅᒋᓪᓗᓂ 
ᖁᓪᓕᖅ ᐆᒻᒪᖁᑎᓕᕆᔩᑦ ᑲᑎᒪᔨᖏᓐᓄᑦ.  ᒥᔅᑕ. ᒪᐃᓐ ᐊᕐᕕᐊᑦ ᑲᑎᒪᔨᖏᓐᓄᑦ ᑲᑎᒪᔨᐅᓂᑰᒋᓪᓗᓂ, 
ᐊᕐᕕᐊᑦ ᐃᓕᓐᓂᕐᑐᓕᕆᔨᖏᑕ ᑲᑎᒪᔨᖏᓐᓄᑦ ᐊᒻᒪ ᑭᕙᓪᓕᕐᒥ ᐋᓐᓂᐊᖃᕐᓇᖏᑦᑐᓕᕆᓂᕐᖕᒧᑦ 
ᐃᓄᓕᕆᓂᕐᖕᒧᓪᓗ ᑲᑎᒪᔨᖏᓐᓄᑦ. 

